
Abstract 

 

This study aimed to determine of the spoken word poetry can be utilized in teaching 

contemporary literature. Qualitative analysis was employed in the study’s design. The data 

consisted of 20 spoken word poetry pieces gathered from you Tube. The collected data were 

analyzed, scrutinized, interpreted through content analysis. The following were discovered: 

the messages contained in spoken word poetry that can be used in teaching contemporary 

literature revolve around issues of love for people, language and things in the environment, 

responsibility, tradition, beliefs, and health. The implications to this to the community, 

teachers, students and administrators are in cultural aspects are enriching the culture inherited 

from ancestors such as good customs. In sociological terms, having one’s own convictions, 

being resilient, resourceful in facing problems and being true to feelings. Psychologically, 

being honest always and providing proper service. Politically, not turning to blind eye to 

justice, not being blind and deaf. The output produced is a video lesson that can be used in 

online and offline teaching. The following recommendations are: Teachers should use the 

video lesson as an additional teaching strategy. Familiarize oneself with the modern method 

of expression through creating spoken word poetry. Expand teacher’s appreciation for newly 

developed tools. It is recommended to use spoken word poetry in assessment to enhance 

students’ skills and abilities in writing and expressing their knowledge and experiences. 

Conduct further studies on the topic of the current research. 

Spoken word poetry sa pagtuturo ng kontemporaryong panitikan 

 

1. Introduksyon 

Ang panitikan ay isang paraan sa pagpapahayag ng damdamin, ideya, saloobin, at mga karanasan sa buhay. 

Ito ang nagsisilbing daluyan ng kasiyahan, kalungkutan, hinag pis, galit at iba pang emosyon na magagamit sa 

pagsulat ng isang obrang likhang akda. Isa ang spoken words sa nauusong uri ng oral art sa mga kabataan na 

ginagamitan ng word play at intonation upang maipahayag ang kanilang saloobin. Sa ibang lugar ay tinatangkilik 

ang ganitong uri ng performance poetry lalo na ng mga kabataan. Ipinakita ng mga spoken word artist ang 

kanilang talento pagdating sa spoken art. Ang genre ito ay umunlad sa Estados Unidos noong ika-20 siglo. Ayon 

sa mga iskolar, ang tulang Harlem Renaissance, Beat Generation, at Last Poets ay may mahalagang ginampanan 

sa pag-unlad ng spoken word sa Estados Unidos. Noong taong 1973 ang Nuyorican Poets Café Way itinatag at 

ito ang pinakalumang tanghalan ng spoken word. Ayon nga sa Republika ng Pilipinas, Sekyon 14, 1987. ang 

estado ay dapat na alagaan ang preserbasyon, pagpapayaman, at dinamikong ebulosyon na nakabatay sa 

prinsipyo ng pagkakaisa sa pagkakaiba-ibang kalagayan ng pagiging artistiko gamit ang intelektwal na 

pagpapahayag. 

Sinabi rin ni Santos (1985) lahat ay pinapaksa sa panitikan, ako, ikaw, siya, sila, tayong lahat ay 

inilalarawan nito. Gayundin ang damdaming masaya, malungkot, namumuhi, nahahabag; ang kadakilaan, 

kataksilan, kaapihan, pagyurak sa dangal; ang lahat-lahat sa ilalim ng araw at kahit mga bagay na hindi kayang 

abutin ang paningin basta’t maabot ang isip at damdamin. Ang tula ay isang anyo ng panitikan na naglalaman ng 

damdamin ng tao. Ito ang sumisimbolo sa nadarama at mula sa puso ang mga salita na ginagamit dito. Ito rin ay 

binubuong taludtod at saknong. Ang Spoken Word Poetry ay ang pagsasaad ng kuwento sa pamamagitan ng 

isang tula. Ito ay isang anyo ng tula kung saan ang may-akda ay naglalahad ng tula sa madlang tao sa 

pamamagitan ng pagsasalaysay. Kumpara sa isang normal na tula, mas malikhain at mapaghamong gawin ang 

Spoken Word Poetry. Gumamit ng mga rhyme para may elemento ng aliw at sariling saloobin upang makuha ang 

emosyon at pakiramdam ng mga nakikinig. 

Si Juan Miguel Severo kilalang spoken word poetry, artist ng bansa. Ayon sa kanya hindi ito basta-basta 

pagsasalita sa harap ng mga manonood. Ginagamitan ito ng word play, tono ng boses na nakaakma sa paksa at 

minsan ay background music. Ang Spoken Word poetry, ay isang tula na kung saan ikaw ang bida, ikaw ang mga 

nakaranas at tula na may “hugot lines” na kung saan dito mo isusumbat ang lahat-lahat ng mga karanasang 

nagawa mo o kaya ay nararamdaman mo para sa isang tao at kung ano-ano pang mga pangyayari na tumatak 

saiyo. Pinatunayan ito sa ginawang pag-aaral ni Rodriguez (2016) hango sa paniniwala ni Severo na ang spoken 

word poetry ay mataas pa ring maituturing kumpara sa ordinaryong paggamit ng wika sa isang diskurso at 

pagtatanghal. Nakapaloob ang sining at kapangyarihan ng wika na siyang inaayos sa karikitan ng tula. Sa 

patuloy  na  pagtuklas ay maaari ring isama ang spoken word poetry sa mga paksang hango sa mga 

pangyayaring nagaganap tungo sa ikakamulat ng lipunang Pilipino. 

Isa ring patunay ang ginawa ni Tuason (2005), ipakilala niya ang Bigkas Pilipinas; isang samahan ng mga 

makatang mag-aaral ang kanyang binuo upang magtanghal sa iba’t ibang gig, kapihan at galeriya sa kalakhang 

Maynila. Noon pa man, ay madami nang taong nagsusulong ng adbokasiyang ito. Bukod sa pagtatanghal sa 

entablado ay nagbibigay kabuluhan din ang sining na ito sa likod ng radyo. Ang pagkakatatag lamang ng Bigkas 

Pilipinas ang nagsilbing hudyat ng pagkakasalamin ng spoken word sa makabagong panahon. Isang samahan din 

ang itinatag noong 2013 itinatag ang kauna-unahang komunidad ng mga makata sa iba’t ibang parte ng Pilipinas, 

ang Speak Philippines. Baon ang layuning gawing aksesible sa lahat ang iba’t ibang kaganapang pagtatanghal, 

inihandog ng Speak Philippines sa bansa ang mga grupong: Words Anonymous, White Wall Poetry, 

Marikina-based Polaris at marami pang iba. 

Bahagi ng kurikulum ng Komisyon sa Mas Mataas na Edukasyon (CHED) ang pagtuturo ng panitikan. Ayon 

sa CHED Memorandum Order 4 serye 2018, na ang pagtuturo ng Filipino at Panitikan na asignatura sa lahat ng 

programa ng mataas na antas ng edukasyon ay bahagi ng New General Education Curriculum. Batay sa RA 

10533 “Enhanced Basic Education Act of 2013”, Sec.10. 2 (d) and (h) na mas kilala sa tawag na K+12 na may 

kinalaman sa kontekstuwalisasyon at na naglalayong buhayin, pagkilala at pagpapahalaga sa mga lokal na likha, 

makapagtaguyod, at makasuporta ng isang kompleto, sapat, at pinagsama-samang edukasyon na may kaugnayan 

sa pangangailangan ng tao, ng bansa at ng buong lipunan sa pangkalahatan. Batay din sa DepEd Order 32, 

s.2015, ang guro ay maaaring magsagawa ng kontekstwalisasyon sa pagtuturo. Maaari silang gumamit ng 

estratehiya at kagamitang pampagtuturo upang maiugnay ng kurikulum sa uri ng sitwasyon, lugar, at kalagayan 

ng paaralan at mag-aaral nang sa gayon maging kapaki-pakinabang at epektibo ang pagtuturo sa lahat ng mga 

mag-aaral. 

Ang mga kautusang ito ay magpapatibay sa kasalukuyang pag-aaral sapagkat bahagi ang pagtuturo ng 

panitikan sa kolehiyo. Ang spoken word poetry ay genre ng panitikan sa kontemporaryong panahon na kung 

saan ay ito ang daluyan ng mga mag-aaral sa pagpapahayag ng kanilang damdamin at karanasan. Gayundin ang 

Kagawaran ng Edukasyon ay patuloy sa paghubog ng kurikulum, at pagtuklas ng mga makabagong instrumento 

na magagamit ng mga guro sa pagtuturo. Mahalaga ito sa kasalukuyang pag-aaral sapagkat ito ay 

magpapayaman sa ating kultura at panitikan. Nakapaloob sa Dibisyon Memorandum Blg. 317 s. 2023 ng 

Lungsod ng Sorsogon na nagkaroon ng kautusang buhat sa batas Republika 10661 na dineklara na tuwing ika-27 

ng Nobyembre ay ipinagdiriwang ang National Children’s Month bilang “Araw ng Pag-asa” kung saan ang 

ahensya ay nagpalabas ng batas D.M 244 s. 2011 upang ipatupad at ideklara na ang buwan ng Nobyembre ay 

“National Reading Month”. Binibigyang-tuon dito ang pagkakaroon ng spoken poetry kompetisyon. Layunin ng 

gawaing ito na mabigyan ng pagkakataon ang mga mag-aaral na mahubog ang kasanayan na makilahok sa mga 

gawain lalo na sa pagbigkas ng spoken word poetry.   

Bilang guro na nagtuturo ng mga anyo ng kontemporaryong panitikan sa kolehiyo ay kailangan ng 

kagamitang pampagtuturo na magagamit sa pagtuturo sa spoken word poetry. Ang pagpili ng maaaring magamit 

na spoken word poetry ay mahalaga sapagkat kailangang akma sa paksa ng aralin gayundin ang mensaheng hatid 

nito sa mga tagapanood. Kailangan ding masuri ang implikasyong kultural, sosyolohikal, sikolohikal, at politikal 

na sumasalamin sa mga spoken word poetry. Batay sa karanasan ng guro kulang ang kagamitang pampagtuturo 

na ginagamit sa asignaturang ito, at bilang tugon sa makabagong panahon ng edukasyon ang nabuong gawain ay 

makakatulong sa pang-unawa at pagpapaunlad ng pagkatututo ng mga mag-aaral. Ito ang nag-udyok sa 

mananaliksik upang pag-aralan ang spoken word poetry na magagamit sa pagtuturo at pagkatuto ng mga 

mag-aaral sa kontemporaryong panitikan. 

1.1 Layunin Ng Pag-Aaral 

Natiyak sa pag-aaral na ito na malaman ang (1) mga Spoken Word Poetry na maaring magamit sa pagtuturo 

ng kontemporaryong panitikan. (2) Malaman ang mga mensaheng nakapaloob dito (3) malaman ang mga 

implikasyon ng spoken word poetry batay sa aspektong kultural, sikolohikal, sosyolohikal at political 

2. Pamamaraang Ginamit 

Ang pag-aaral na ito ay ginamitan ng Kwalitatib-analisis upang makapili ng 20 Spoken Word Poetry 

nanakapost sa youtube na siyang pinagbatayan upang suriin. Sinuri ito batay sa dami ng manunuod. Ginamit ang 

kontent-analisis upang matukoy ang Spoken Word Poetry na maaaring gamitin sa kontemporaryong panitikan. 

Gayundin sinuri ang mensahe, at ang implikasyon sa iba’t ibang aspekto. Ang mga nalikom na Spoken Word 

Poetry ay binigyan ng interpretasyon sa tulong ng nararapat na estadistika tulad ng pagbilang, pagrarango at 

pagsusuri. Gamit ang hanguang elektroniko, ang mananaliksik ay naglaan ng mahabang oras upang makahanap 

ng pagkakataon makapanood ng iba’t ibang Spoken Word Poetry na nakapost sa youtube. Naging batayan ng 

mananaliksik sa pagpili ng bawat piyesa ng Spoken Word Poetry ang dami ng manonood. Pinagbigay alam ng 

mananaliksik sa mga may-akda ang pagkuha ng Spoken Word Poetry sa pamamagitan ng pagpadala ng mensahe. 

Dalawampung (20) Spoken Word Poetry ang nakuha sa youtube na may maraming nanonood sa pagtatanghal. 

Sinuri ng mananaliksik ang mga piyesa gamit ang kontent-analisis ni Gadamer. Sa pagsusuri ng Spoken Word 

Poetry binigyang-tuon ang nakapaloob na mensahe at implikasyon batay sa kultural, sosyolohikal, sikolohikal, at 

politikal na aspekto.  

3. Mga Natuklasan  

Natuklasan ng mananaliksik sa ginawang pag-aaral ang mga sumusunod: 

1. Ang mga Spoken Word Poetry na maaring gamitin sa pagtuturo ng kontemporaryong panitikan ay ang 

Bakit Ako ni Yasmin Yee na may 2.5 milyong manonood, Laban o Paalam ni John Carlo na may 2.4 milyon, 

gawa ni Claudia D. na may pamagat na Pasensiya na may 1.8 milyong manonood, Laro ni Mercy Bless na may 

1.3 milyon, Kahit Hindi na Ako na may 1.1 milyon, Panandalian Saya ni Dianalyn Fallarme, na may bilang na 

6.1k,Hustisya ni Maricel Sarmiento na may 5.5k, Alaala ni Mercy Bless na may 4.9k, Kasal ni Ritz S. na may 

3.4k at ang huli ay Eleksyon ni Jenette Dunggon na may kabuuang bilang na 2.1k. 

2. Ang mga mensaheng nakapaloob sa spoken word poetry ay mas maraming tumatakay sa pagmamahal 

tulad ng pagmamahal sa tao, wika at mga bagay-bay na kapalibot, kasunod ang pagiging responsable ng isang 

tao, tungkol sa tradisyon at paniniwala at ang tungkol sa banta ng kalusugan. 

3. Ang mga implikasyon ng spoken word poetry sa kultural na aspekto ay kailangang pagyamanin ang 

kulturang minana mula sa mga ninuno tulad ng magagandang kaugalian, huwag ikahiya ang sariling kulturang 

Pilipino sapagkat ito ang magpapakilala ng identidad ng bansa. Kumilos at ipakita kung ano ang nararapat para 

lumago ang yaman ng bansa. Sa sosyolohikal, dapat magkaroon ng sariling paninindigan sa pagdidisisyon sa 

buhay, lalo na pagdating sa pag-pili ng taong gustong makasama sa buhay. Maging matatag at mapamaraan sa 

pagharap ng mga problema. Maging totoo sa nararamdaman, huwag ikubli ang katotohanan, bagkus buksan ang 

isipan para sa mga bagong posibilidad na darating. 

Sa sikolohikal ang implikasyon ay maging matapat sa lahat ng pagkakataon. Magkaroon ng maayos na 

serbisyo sa lipunan ang kailangan upang maituwid ang maling sistema na kinamulatan. Maki-alam tayo, huwag 

basta manahimik nalang pag nasa tama bigyan ng panahon upang mangatwiran. Sa politikal ang implikasyon ay 

huwag piringan ang hustiya, kung sino ang tunay na may sala ay siyang dapat managot. Boses ng mamamayan 

ang kailangan para maputol ang anumang maling sistemang nakagisnan. Huwag maging bulag at pipi. 

4. May gawaing nabuo na maaaring gamitin sa pagtuturo ng Spoken Word Poetry bilang kagamitang 

pampagtuturo sa kontemporaryong panitikan sa kolehiyo. Ito ay ang Video Lesson na magagamit sa online at 

offine na pagtuturo. 

4. Konklusyon At Rekomendasyon 

Sa ginawang pag-aaral ang mga sumusunod ang nabuong kongklusyon: 1. Maraming spoken word poetry 

ang magagamit sa pagtuturo ng kontemporaryong panitikan. Iba-iba ang naging tema at layunin nito. 2. Iba’t 

ibang mensahe ang nakapaloob sa spoken word poetry na maaaring pagbatayan sa pagtalakay ng 

kontemporaryong panitikan. 3. May implikasyon ang spoken word poetry sa aspetong kultural, sosyolohikal, 

sikolohikal at politikal ay makapagpapalago, makakatulong upang maging gabay sa pagpapahalaga sa panitikan, 

at kultura. 4. Ang video lesson gamit ang Spoken Word Poetry ay maaaring tanggapin at gamitin upang makilala 

ang mga makabagong tula sa kontemporaryon panahon na magamit ito sa kasalukuyang pagtuturo bilang 

makabagong kagamitan. Inirerekomenda ng mananaliksik ang mga sumusunod: 1. Gamitin at pagbatayan ng 

mga guro sa pagtamo ng karagdagang estratehiya sa pagtuturo ng kontemporaryong panitikan ang mga Spoken 

Word Poetry. 2.Ang mga guro sa kontemporaryong panitikan at Filipino ay hinihikayat na kilalanin ang 

makabagong paraan ng pagpapahayag sa pamamagitan ng pagpapagawa ng Spoken Word Poetry sa loob ng 

klase. 3.Palawakin ang pagtangkilik ng mga guro sa pagbabagong nagaganap sa lipunan ng hindi mapag-iwanan 

ng panahon. Sapagkat mapapalago nito ang kakayahan ng mga mag-aaral sa pagsulat, pagsasalita, pag-aanalisa, 

upang mapataas nito ang kalidad, at magsisilbing motibasyon sa pagtuturo ng wikang Filipino. 4.Inirerekomenda 

na gamitin ang mga Spoken Word Poetry sa pagtataya upang mabuksan ang kasanayan at kakayahan ng mga 

mag-aaral sa pagsusulat at pagpapahayag ng kanilang mga kaalaman at karanasan. 5. Magsagawa ng 

karagdagang pag-aaral tungkol sa naging paksa ng kasalukuyang pag-aaral. 

